
ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 
йил 30 ноябрдаги 327/5-сон қарори билан тарих, иқтисодиёт, фалсафа, филология, юридик ва 
педагогика фанлари бўйича илмий даражалар бўйича диссертациялар асосий натижаларини чоп 
этиш тавсия этилган илмий нашрлар рўйхатига киритилган. 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

mailto:scienceproblems.uz@gmail.com

RIVOJLANTIRISHNING NAZARIY YONDASHUVLARI  ............................................................................  85-90 

Annotatsiya. Mazkur maqolada Navoiy viloyatida sog‘liqni saqlash borasida o‘zaro tashqi hamkorlik aloqalari 
rivojlanib borganligi hamkorlik natijasida viloyatida oila, onalik va bolalikni muhofaza qilish, nogironligi 
bo‘lganlarga va ijtimoiy muhtoj oila farzandlariga ijtimoiy ko‘maklar ko‘rsatilgan. Shifoxonalar ta’mirlanib, bir 
qator dori-darmonlar bilan ta’minlangan. Viloyatdagi shifoxonalarda faoliyat olib boradigan shifokorlar xorijiy 
tajriba almashlash maqsadida bir qator xorij davlatlarida malaka oshirib qaytganligi bayon qilingan. 

Kirish. Navoiy viloyati sanoati, qishloq xo‘jaligi, ta’lim va sog‘liqni saqlash, qishloq 
infratuzilmasining rivojlanishi va madaniy sohalardagi xalqaro aloqalari yangi bosqichga 
ko‘tarildi va bu borada yetarlicha tajriba to‘plandi. Navoiy viloyati o‘zining rivojlangan sanoati 
va qishloq xo‘jaligi, tabiiy boyliklari, ulkan sayyohlik salohiyati bilan mamlakatimizning 
iqtisodiy, ijtimoiy va madaniy hayotida muhim o‘rin tutadi. Viloyatni ijtimoiy, iqtisodiy, 
madaniy sohalarda tashqi aloqalarning rivojlanishi masalalari O‘zbekistonning eng yangi tarixi 
kontekstida alohida, tadqiqot obyekti sifatida o‘rganilmagan. Mazkur muammoni ilmiy jihatdan 
o‘rganish zarurati mavzu dolzarbligini tasdiqlaydi. 

Muammoning o‘rganilganlik darajasi. O‘zbekistonning xalqaro aloqalarda ishtiroki 
masalalari yoritilgan adabiyotlarni tashkil etadi. Jumladan, M. Tursunmuhamedov, A. Kasmov, 

Yu. Abdullaev, E. Nuriddinov, A. Qirg‘izboev, S. Jo‘raev, Sh. Xayitov, M. Raximov, Q. Rajabov, 
X. Bekmuratov[1] kabi olimlar tomonidan turli ilmiy adabiyotlar yaratilgan.  

Tadqiqot usullari. Tadqiqot mavzusini yoritishda tizimli-xronologik va tarixiy-
tipologik yondashuv, sinxron, dioxron, analiz va sintez, qiyosiy tahlil kabi ilmiy tadqiqot 
usullaridan foydalanildi. 

Muhokama. 2001-yil Navoiy viloyatida oila, onalik va bolalikni muhofaza qilish 
maqsadida katta e’tibor berildi. O‘tgan yil davomida “Ona va bola” yili dasturi asosida amalga 
oshirilgan ishlarga viloyat budjetidan jami 2,8 mlrd. so‘m miqdorida mablag‘ sarflangan. 
Shuningdek, viloyat tibbiyot muassasalarini zamonaviy asbob-uskunalar bilan jihozlashda 
qator ishlar qilingan. Jumladan, Nurota tumani markaziy shifoxonasiga qarashli tug‘ruqxona 
kompleksi kapital ta’mirlandi Finlandiyaning “Mediko-Medikal” firmasi orqali 1,2 mln. AQSh 
dollari miqdorida zamonaviy tibbiyot asbob-uskunalari bilan ta’minlanib, faoliyatini boshladi. 
Viloyat o‘sma kasalliklari dispanserida 15-o‘rinli Doimiy shifoxona tashkil etilib ishga 
tushirilgan edi. 2001-yilda viloyat bo‘yicha 15 ta qishloq vrachlik punktlari yangidan qurilib 
ishga tushirilishi, Navoiy tumani “Narpay” shirkat xo‘jaligi hududida 25-o‘rinli maxsus davolash 
profilaktika muassasasining, tuman markaziy shifoxonasi tarkibida qo‘shimcha tumanlararo 
nevrologiya, pulmonologiya, neyrojarrohlik, otolaringologiya bo‘limlari, Xatirchi tuman 
markaziy shifoxonasi tarkibida 30 o‘rinli shoshilinch tibbiy tez yordam bo‘limi, barcha tuman 
markaziy shifoxonalari va 3-son tibbiy sanitariya qismi laboratoriya funksional tashxis 
bo‘limlari ta’mirdan chiqarilib, jahon banki krediti orqali zamonaviy tibbiy jihozlar o‘rnatilib, 
ishga tushirilgandi. Shuningdek, AQShning “Counterpart International” muruvvat tashkiloti 
tomonidan 655 ming AQSh dollari miqdorida tibbiy jihozlar keltirilib, viloyat aholisi salomatligi 
yo‘lida beminnat xizmat ko‘rsatib kelmoqda[2]. 

Viloyat sog‘liqni saqlash tizimida 40 ta shifoxona, shu jumladan 11 ta dispanser, 16 ta 
qishloq vrachlik shifoxonasi, 95 ta qishloq vrachlik punkti, 25 ta qishloq vrachlik 
ambulatoriyasi, 116 ta feldsher akusherlik punkti onalar va bolalarga kafolatlangan bepul, 
malakali xizmat ko‘rsatmoqda. 2002-yil davomida 13 ta QVP, shu jumladan 9 tasi yangidan 
qurish hisobidan, 4 tasi esa boshqa binolarni kapital ta’mirlash hisobidan qayta tashkil qilindi 
va foydalanishga topshirildi. Shuningdek, 2003 yil 12 oyi davomida Qiziltepa tumanida 2 ta, 
Xatirchi tumanida 1 ta. Navoiy tumanida 1 ta qishloq vrachlik punkti ishga tushirilgandi. 2004-
yil 19-yanvar holatida esa viloyatda 95 ta qishloq vrachlik punktlari faoliyat ko‘rsatgan va 
shundan 71 tasiga radioaloqalar uchun jihozlar olib kelib, o‘rnatilgandi. 41 QVP ga , 26 FAPga 
har biriga 22 ming AQSh dollari miqdorida tibbiyot jihozlari Jahon banki mablag‘lari hisobidan 
olib berildi. Cho‘l hududlarida joylashgan qishloq vrachlik punktlari uchun Navoiy kon 
metallurgiya kombinati homiyligida 12 ta “UAZ” rusumli sanitariya transportlari olib berilgandi 
va 2004-yil 19-yanvar holatida esa “Salomatlik loyihasi tomonidan 18 ta “UAZ” rusumli 
sanitariya transportlari viloyatga olib kelindi[3]. 

Navoiy viloyatidagi 8 ta tuman markaziy shifoxonasi va Zarafshon Shahar tibbiy-
sanitariya qismi laboratoriya markazlari zamonaviy tibbiy asbob-uskunalari bilan Jahon banki 
tomonidan ta’minlandi. Viloyat markazida 150 o‘rinli viloyat tug‘rug‘xona majmuasi va 90 
o‘rinli bolalar yuqumli kasalliklar shifoxonasi ishga tushirilgandi Viloyat “Dori-darmon” AJ 
tarkibida “Avitsena” dori ishlab chiqarish kichik korxonasi 2002-yilda o‘z faoliyatini boshlab 
viloyat aholisiga arzon va sifatli dorilar tayyorlab berishni boshlagan. Amerika davlatining 
XOUP loyihasi bilan hamkorlikda quyidagi dasturlar bo‘yicha ish olib borildi: “Ko‘krak suti bilan 
boqishni qo‘llab quvvatlash”, “Bolalar kasalliklarini davolashni integrallashgan usulda olib 
borish”, “Reproduktiv salomatlik”, “Bexatar onalik”, “Aholi, o‘smirlar bilan ishlash” hamda 
“Aholi salomatligini yaxshilash” ishlari bo‘yicha tibbiyot muassasalarida ish olib borilmoqda[4].  

Viloyat sog‘liqni saqlash tizimidagi davolash profilaktika muassasalarida faoliyat 
ko‘rsatayotgan 351 nafar vrach Toshkent vrachlar malakasini oshirish instituti va Samarqand 
davlat tibbiyot institutining vrachlar malakasini oshirish fakultetida o‘z malakalarini oshirdilar. 
Bundan tashqari 2002-2003 yil davomida 4 ta akusher ginekolog Ukraina davlatiga borib 

malakalarini oshirib qaytdi. “Salomatlik” loyihasi tomonidan 2000-2003 yillarda tajriba 
almashish uchun 18 ta QVP vrachlari Estoniya davlatiga borib o‘qib keldi. Viloyat bo‘yicha 1283 
ta o‘rta tibbiyot xodimlari Navoiy o‘rta tibbiyot va dorishunos xodimlari malakasini oshirildilar. 

Viloyatda sil kasalligini vaqtida aniqlash hamda nazorat ostida davolashni 
tashkillashtirish bo‘yicha DOTS strategiyasini joriy etish munosabati bilan 308 ta vrach, 750 ta 
hamshiralar Respublika Ftiziatriya va pulmonologiya ilmiy tekshirish, instituti va Respublika 
DOTS markazi mutaxassislari tomonidan o‘qitildi, shuningdek DOTS xonalari tashkil etilib, 
jihozlandi. Viloyat narkologiya dispanserida Respublikada birinchi bo‘lib 2004-yilning 15-
mayidan boshlab odam organizmidan ajraladigan moddalar biologik narkotik moddalar 
miqdorini aniqlaydigan “PIIN-Iskovich-1” apparati o‘rnatilib, ishga tushirilgandi. Viloyat 
bolalar shifoxonasida yana bir qo‘shimcha bino XOUP loyihasi yordamida 20 mln. so‘mlik qayta 
kapital ta’mirlanib, jihozlangan edi [5]. 

Viloyat aholisini va davolash profilaktika muassasalarini dori vositalari glyugisir bilan 
ta’minlash maqsadida 2002-yilda “Avitsenna” savdo ishlab chiqarish korxonasi tashkil etildi. 
2002-yilda bu korxona 37 mln. so‘mlik, 2003-yilda 45 mln. so‘mlik mahsulot ishlab chiqardi. 
Korxonada 2002-yilda ming fl glyugitsir, 5 tonna yod 5 foizli eritmasi, 40 turdan ziyod dori-
darmonlar tayyorlangan bo‘lsa, 2003-yilda 10 ming fl glyugisin, 1 tonna riliant kukuni eritmasi, 
4 tonna yod 5 foizlik eritmasi, 42 turdan ziyod vositalar ishlab chiqarildi. Viloyat bo‘yicha 2002-
yilda chet el firmalaridan kvota hisobida 175 ming dollarga sotib olingan bo‘lsa, 2003-yilda esa 
185 ming dollarga hayotiy zarur dorilar sotib olindi. Viloyatga keltirilgan dorilarning tahlili 
jamiyat tizimidagi nazorat tahlil laboratoriyasi tomonidan shartnoma asosida tekshirilib 
borilmoqda. 

Nurota, Xatirchi, Karmana tumanlaridagi markaziy dorixonalarda dori vositalari ishlab 
chiqarish yo‘lga qo‘yilgan. Bu dorixonalarda 15-18 turdagi dorilar tayyorlanib davolash 
muassasalariga yetkazib berilgandi. 

Viloyat Sog‘liqni saqlash boshqarmasi tizimidagi davolash muassasalarini dori-
darmonlar bilan ta’minlash 13 ta dorixonalar orqali amalga oshirilgandi. Shulardan 7 tasi steral 
dorilar ishlab chiqaradi va maxsus litsenziyalarga ega. Bu dorixonalarga O‘zbekiston 
Respublikasi sog‘liqni saqlash vazirligining 2001-yil 5-sentabrdagi 400 sonli hamda 2001-yil 
oktabrdagi 444-sonli buyruq talablari asosida sharoit yaratilgan, maxsus asbob-uskuna, 
jihozlar hamda malakali mutaxassislar bilan ta’minlanib borilmoqda. Viloyatdagi “Dori-
darmon” davlat aksiyadorlik jamiyatidagi 9 ta dorixonalarda sog‘liqni saqlash tizimidagi barcha 
davolash profilaktika muassasalari giyohvandlik vositalari, psixotrop moddalar va 
prekursorlarga litsenziya berilgan. 

Imtiyozli retseptlar bo‘yicha aholiga xizmat ko‘rsatish ta’minoti sog‘liqni saqlash 
boshqarmasining dorixonalari bilan tuzgan shartnomalari asosida yo‘lga qo‘yilgan. Viloyat 
“Dori-darmon” davlat aksiyadorlik jamiyati tizimidagi dorixonalarga qariyalarni, nogironlarni, 
mehnat faxriylarini dori-darmonlar bilan bepul ta’minlash uchun har yili buyurtma tuzilib 
Respublika “Dori-darmon” davlat aksionerlik uyushmasiga topshiriladi. 

2002-2003 yillar davomida 71 ta dorixonalar tekshirilib, ularning 27 tasiga chora ko‘rish 
uchun tuman, shahar soliq inspeksiyalariga taqdimnomalar kiritilgan va bu dorixonalarga 
Qonun doirasida ma’muriy choralar qo‘llanilgan. Tekshirilgan xususiy dorixonalarda 20 xil 
cheklangan narxdagi dorilarning ba’zilari mavjud emas, sovutgichlar ishlamaydi, mutaxassislar 
malakasi oshirilmagan, sifat sertifikati bo‘lmagan dorilar sotilgan, imtiyozga ega bo‘lgan 
shaxslar retsept asosida dori-darmonlar berish uchun tuman, shahar sog‘liqni saqlash 
bo‘limlari bilan shartnomalar tuzmagan[6]. Xususiy dorixonalarda yo‘l qo‘yilgan kamchiliklar 
har chorakda sifat nazorat komissiyasi yig‘ilishlarida muhokama etilib, tegishli choralar ko‘rilib 
borilmoqda. Viloyat sog‘liqni saqlash boshqarmasi tizimidagi barcha davolash profilaktika 
muassasalarida hamda sohaga tegishli tashkilotlarda bu borada amaliy ishlar davom ettirilgan 
[7]. 

2003-yilning 9 oyi davomida 5925 nafar nogiron bolalar sog‘lomlashtirildi, 516 nafar 
bola sog‘ayganligi tufayli nogironligi bekor qilindi. Navoiy shahrida “Skrening” markazi uchun 
bino olinib, 2003-yil hisobida 30 mln. so‘mlik ta’mirlash ishlari amalga oshirilgan. “Sog‘lom 
avlod uchun” jamg‘armasi viloyat bo‘limining tibbiy-ijtimoiy patronaj ko‘chma brigadasi 
tomonidan 5352 nafar ona, 3015 nafar bola va 316 nafar o‘smir yoshlar shu vaqt mobaynida 
tibbiy ko‘rikdan o‘tkazildi. 2003-yil viloyat umumta’lim maktablarining 141 tasida nogiron 
bolalar o‘qitildi, 530 nafar nogironligi tufayli individual o‘qishga ehtiyoji bor bolalar mavjud. 
Bu bolalarga 630 nafar o‘qituvchi biriktirilgan bo‘lib, ularga Vazirlar Mahkamasining 490-sonli 
qaroriga asosan 50 foiz qo‘shimcha pul to‘langan. Viloyat mehnat va aholini ijtimoiy muhofaza 
qilish bosh boshqarmasi hisobida 2003-yil 1-oktabr holatiga 7420 nafar 18 yoshga to‘lmagan 
nogiron bolalar bo‘lib, 2003-yilning 9 oyi davomida 15 nafar nogiron bolalar maxsus o‘rindiqli 
aravachalar bilan, 40 nafar nogiron bolalar protez-ortopediya buyumlari va 17 nafar nogiron 
bolalar qo‘ltiq-tayoq bilan ta’minlangandi. Bundan tashqari mahalliy hokimliklar, tuman, 
shahar ijtimoiy ta’minot bo‘limlari va tashkilotlar homiyligi ostida bayram kunlari 1642 nafar 
nogiron bolalar va kam ta’minlangan oilalar bolalariga 4785,9 ming so‘mlik bayram sovg‘alari 
berildi. Shu bilan bir qatorda AQShning “Counterpart International” tashkiloti tomonidan 
ajratilgan muruvvat yordami hisobidan viloyatda istiqomat qilayotgan 6047 nafar nogiron 
bolalar va kam ta’minlangan oila farzandlariga kiyim-kechaklar tarqatilgandi[8]. 

O‘zbekiston Respublikasi mehnat va aholini ijtimoiy muhofaza qilish vazirligining  
84-sonli buyrug‘iga asosan tizimda zamonaviy texnologiyalar asosida faoliyat ko‘rsatuvchi 
“Ortopediya reabilitatsiyasi” ilmiy ishlab chiqarish korxonasining Navoiy filiali tashkil qilinib, 
2003-yilning 9 oyi davomida 71 nafar turli toifadagi nogironlardan buyurtma qabul qilindi, 
shundan 16 nafar voyaga yetmagan nogiron bolalarga protez-ortopediya buyumlari tayyorlab 
berildi [9]. 

Tibbiyot tarmoqlarining taraqqiy topib borishi bilan bir qatorda ayrim kamchiliklar ham 
ko‘zga tashlanadi. Jumladan, 2003-yil 9 oyi davomida viloyatda 8 ta onalar o‘limi va 169 ta 
go‘daklar o‘limi qayd etilgan. Ro‘y bergan onalar va bolalar o‘limi holatlari o‘rganilib, 
xatoliklarga yo‘l qo‘ygan tibbiyot xodimlariga nisbatan intizomiy jazo choralari qo‘llanildi [10]. 
Navoiy viloyat sog‘liqni saqlash tizimi muassasalarida 710,0 ming aholiga tibbiy xizmat 
ko‘rsatilgan edi. 2003-yilda viloyat sog‘liqni saqlash tizimini rivojlantirish uchun 16222745,1 
ming so‘m mablag‘ ajratish talab qilingan bo‘lsa, bor-yo‘g‘i 6851064,0 ming so‘m (talabning 
42,2%) mablag‘ ajratilgan. Shundan, hayotiy zarur dori-darmon harajatlari uchun 5537990,0 
ming so‘m talab qilinganda 422940,0 ming so‘m (talabning 7,6%) mablag‘ ajratilgan. Dori-
darmon uchun ajratilgan mablag‘, ekologik jihatdan nosog‘lom bo‘lgan Navoiy viloyati uchun 
juda ham kam miqdordir. Navoiy shahrida viloyat va shahar shifoxonasining yo‘qligi sababli 
ularga tegishli xizmatni ham Respublika shoshilinch tibbiy yordam ilmiy markazining Navoiy 
viloyat filiali zimmasiga yuklatilgan edi. Lekin, hatto filialning o‘ziga ham budjetdan yetarli 
miqdorda mablag‘ ajratilmaganligi achinarli holdir [11]. 

2003-yilda Respublika shoshilinch tibbiy yordam ilmiy markazining Navoiy viloyat 
filialiga dori-darmon harajati uchun 556396,4 ming so‘m mablag‘ talab qilingan holda, bor-
yo‘g‘i 60231,0 ming so‘m (ya’ni talabning 11 foizi) ajratilgan. Bu ko‘rsatgichlar Respublika va 
boshqa viloyatlar ko‘rsatgichlari bilan taqqoslaganda oxirgi o‘rinda turadi. Masalan: 
Surxandaryo viloyat shoshilinch tibbiy yordam xizmatga 1 o‘rin kunga dori-darmon uchun 
2002-yilda 2742 so‘m, Toshkentdagi Respublika shoshilinch tibbiy yordam ilmiy markazi 
(RShTYoIM[12])ga 2277 so‘m, Xorazm viloyatiga 1505 so‘m, Farg‘ona viloyatiga 1288 so‘m 
ajratilgan bo‘lsa, Navoiy viloyati shoshilinch tibbiy xizmati uchun 1 o‘rin joyga 388 so‘mni 
tashkil qilgan edi[13].  

2003-yil 6 oy yakuni bilan aholi jon boshiga hisoblanganda Surxondaryo viloyatiga 
3587 so‘m, Buxoro viloyatida 3932 so‘m, Navoiy viloyatida esa 4223 so‘mdan to‘g‘ri kelgan. 
Lekin, Navoiy viloyati ekologik jihatdan notozaligini hisobga olib tuman va shaharlarda oylik 
ish haqiga tuman kayfitsentlarni qo‘shib berilishi tufayli oylik va ajratmalardan 2003-yilda 

966  mln 853 ming so‘m mablag‘ Navoiy shahri, Uchquduq va Zarafshon hududlarida kommunal 
xizmatlar Navoiy Tog‘ Metallurgiya Kombinati muassasalari tomonidan ko‘rsatilishi, bu 
muassasalarda qo‘shimcha qiymat solig‘i (NDS) yuqori qo‘yilishi tufayli kommunal xizmat 
harajatlaridan 16 mln 528 ming so‘m mablag‘lar iqtisod qilinib, ushbu mablag‘lar dori-darmon 
va boshqa harajatlariga yo‘naltirilgan bo‘lar edi. Jon boshiga ajratiladigan mablag‘ 
hisoblanayotganda qo‘shimcha kayfitsentlar va qo‘shimcha qiymat solig‘iga ketadigan 
mablag‘lar alohida hisoblanib borilishi natijasida. Ushbu muammolarni inobatga olgan holda 
viloyatda shoshilinch tibbiy xizmat tizimini yaxshilash maqsadida 2003-yilning 3-4-
choraklarida dori-darmon uchun qo‘shimcha mablag‘ ajratildi[14] va 2004-yil budjet 
mablag‘lari taqsimotiga alohida e’tibor qaratilgan[15]. 

Xulosa. Bir so‘z bilan aytganda, Navoiy viloyati hududida joylashgan sog‘liqni saqlash 
muassalarida bir qancha shifoxonalar qayta ta’mirlanib xorijiy asbob uskunalar bilan 
ta’minlandi. Viloyatdagi ijtimoiy himoyaga muxtoj aholiga va ularning farzadlariga AQShning 
“Counterpart International” tashkiloti tomonidan ajratilgan muruvvat yordami hisobidan 
ijtimoiy ko‘mak ko‘rsatilgan. Lekin, bu boradagi ayrim kamchiliklar ham qayd qilinganligi 
dalillangan.  

